
Annotatsiya. Ziravor o ‘simliklar nafaqat ozig-ovqat sanoatida, balki farmakologiyada
ham qimmatli biofaol moddalarning manbai sifatida katta ahamiyatga ega. Ularning
to ‘qimalarida yashovchi endofit zamburug ‘lar esa turli xil ikkilamchi metabolitlarni sintez qilish
qobiliyati bilan ajralib turadi. Ushbu metabolitlar tarkibida antikoagulyant (qon ivishiga qarshi)
faollikka ega bo ‘Igan birikmalar aniglangan bo ‘lib, ular yurak-qon tomir kasalliklarini oldini
olish va davolashda istigbolli vosita bo ‘lishi mumkin. Tadgiqot davomida O zbekiston hududida
o ‘sadigan ziravor o ‘simlik - Oddiy rayhon (Ocimum basilicum) o ‘simligidan ajratilgan endofit
zamburug ‘lar ekstraktlari antikoagulyant xususiyatlari o ‘rganildi. Natijalarga ko ‘ra, Aspergillus
terreus — OB4R shtammi antikoagulyant faollik namoyon etgan bo ‘lib, bu ularni tabiiy kelib
chigishga ega alternativ terapevtik manba sifatida ko ‘rib chigish imkonini beradi.

Kalit so‘zlar: Ocimum basilicum, endofit zamburug’, antikoagulant faollik,
rekalsiyfikatsiya vaqti(PRT), protrombin vaqti (PT), qisman faollashtirilgan tromboplastin vaqti
(APTT), trombin vaqti (TT), fibrinogen.

Ocimum basilicum Lamiaceae oilasiga mansub bo‘lib, xalq tabobatidagi qiymati bilan
mashhur [6]. Rayhonning barglari va gullari xalq tabobatida tonik va parazitlarga garshi vosita
sifatida ishlatiladi, rayhon choyi esa dizenteriya, ko‘ngil aynishi va meteorizmni davolashda
yaxshi hisoblanadi. Ofsimlik moyi spazmlarni, rinitni, aqliy charchogni, shamollashni
yengillashtirishda foydalidir va ari chaqishi va ilon chaqishi uchun birinchi yordam sifatida
qo‘llaniladi [1]. Rayhon bosh og‘rig‘ini davolaydi, ovqat hazm qilishni yaxshilaydi, shuningdek,
tish og‘rig‘l, quloq og‘rig‘i, oshqozon muammolari, isitma, yo‘tal, podagra va ichki gemorroy,
sistit, nefritni davolashda ichki qo‘llaniladi [7] Tadqiqotlar shuni ko‘rsatdiki, rayhon markaziy
nerv tizimini (MNT) tinchlantiruvchi, saratonga qarshi, yurakni rag‘batlantiruvchi, jigar
himoyasi, qand miqdorini  pasaytiruvchi, lipidlarni  kamaytiruvchi,  immunitetni
mustahkamlovchi, og‘riq qoldiruvchi, yallig‘lanishga qarshi, mikroblarga qarshi, antioksidant,
yaraga qarshi, kimyomodulyator xususiyatlarga ega[2].

Endofit zamburug‘lar biologik faol birikmalarning muhim manbalari qatoriga kiradi.
O‘simliklarning hujayralararo va hujayra ichki gismlarida joylashgan bu zamburug‘lar simbioz
orqali o‘simlik o‘sishini rag‘batlantiradi va ko‘plab muhim ikkilamchi biologik faol
metabolitlarni sintez qilishi ma’lum [4].Shu ma’lumotlarga asoslangan holatda rayhondan
ajratilgan endofit zamburug‘larida ham shunday xususiyatlar mavjud degan faraz asosida,
endofit zamburug‘larning antikoagulyant xususiyatlarini o‘rganish dolzarb hisoblanadi.

Tadqiqotda O°‘zbekiston Fanlar akademiyasi Mikrobiologiya instituti Fizologik faol
birikmalar biokimyosi va biotexnologiyasi laboratoriyasida saqlanayotgan antikoagulyantlik

xususiyatiga ega ziravor o‘simliklardan - Oddiy rayhon (Ocimum basilicum) o‘simligidan
ajratilgan 2 ta shtammini umumiy ekstraktlarining ikkilamchi metobolitlari rekalsiyfikatsiya
usuli bo‘yicha tekshirildi

Endofit zamburug‘larning biomassasidan ikkilamchi metabolitlarni ajratib olishda
Hazalin va boshqalar uslubidan biroz modifikatsiya bilan foydalanildi [3]. Bunda -40° C da
muzlatilgan 1g biomassa maydalangan kvarts bilan chinni xovonchada yaxshilab ezilib
gomogentizat holiga kelgandan so‘ng sirka kislotaning etil efiri (etilatsetat)dan 5 ml solindi va
kolbaga o‘tkazilib, xona temperaturasida 24 soatga tebratgichda qoldirildi. Keyin massa filtr
(VattmanNel) qog‘ozdan filtrlab o‘tkazildi va suvli gatlamni yo‘qotish maqsadida 40 mkg/ml
natriy sulfat solindi. Shundan keyin aralashmalarni rotorli bug‘latgichda bug‘latildi. Quruq
ikkilamchi metabolitlari 1,0 ml etil spirtida qayta suspenziya qilindi va +4° C da saqglandi.

Ekstraksiyalar plazma rekalsiyfikatsiya vaqti (PRT) testiga quyidagi metod orqali
tekshirildi. Venoz qon 3,8% natriy sitratini o‘z ichiga olgan probirkalarga olindi. Ushbu
probirkalar qonning antikoagulyantga nisbatini 9:1 darajasida ushlab turdi. Qonni qayta
kalsiyfikatsiya qilish vaqti odatda namuna olinganidan keyin yarim soat ichida o‘lchandi. 0,2 ml
sitratlangan qon namunasi 12 x 75 mm idishga o‘tkazildi. Shisha probirka va suv hammomda 37
° C da 2 daqiqa davomida inkubatsiya qilindi. Bunga 0,2 ml 0,025 M kalsiy xlorid qo‘shildi va
bir vaqtning o‘zida taymerni (sekundomer) yoqildi. Ingredientlar aralashtirildi va trubka fibrin
iplarining ko‘rinishini kuzatish uchun taxminan 20 soniya oralig‘ida yengil aylanish harakati
bilan oldinga va orqaga sekin egildi. Kalsiy xlorid qo‘shilishi va eng birinchi kuzatilgan fibrin
iplari hosil bo‘lishi o‘rtasidagi vaqt qonni qayta kalsiyfikatsiya qilish vaqti sifatida qayd etildi[8].

Tayyor ekstraktarda koagulatsiya testlari - protrombin vagqti (PT), qisman faollashtirilgan
tromboplastin vaqti (aPTT), trombin vaqti (TT), Fibrinogen testi Huma Clot Junior(Human
GmbH, Wiesbaden,Germaniya) apparatida o‘tkazildi. Buning uchun tekshiriluvchidan 3 ml qon
olib, 3.8 % natriy sitratli probirka solinadi. Probirka sentrifugada 3000ay/min 3 minut
aylantirilib, plazma ajratib olindi. Bu testlarni tekshirish uchun plazma va ekstraktlar 1:5
nisbatda aralashtirilib, toza kyuvetaga o‘z reagentlari (Human GmbH, Wiesbaden,Germaniya)
solinib, 15 sekund inkubatsiya qilinadi hamda 37° C da apparatda tekshiriladi[5].

Ocimum basilicum o‘simligidan 2 ta endofit zamburug‘lar izolyatlari ajratib olindi.
Ajratib olingan izolyatlarning ekstraktlari plazma rekalsiyfikatsiya vaqti (PRT) testi o‘tkazildi
(1- jadval).

1-jadval.
Ocimum basilicum o‘simligidan ajratilgan izolyatlar PRT ko‘rsatkichi

Ne Izolyatlar PRT
(min)

Kontrol 1.43

Oddiy rayhon (Ocimum basilicum)
1 Acremonium sp. — OB1S 31.51+0.63
2 Aspergillus terreus — OB4R >120.0+1.20

Jadvalda keltirilgan ma'lumotlardan ko‘rinib turibdiki, Oddiy rayhondan ajratib olingan
Aspergillus terreus-OB4R >120,0 dan yuqori PRTga ega.

Yugqori PRT faolligiga ega izolyati umumiy ekstraktlari koagulatsiya testlari: protrombin
vaqti (PT), qisman faollashtirilgan tromboplastin vaqti (APTT), trombin vagqti (TT), fibrinogen

kabi ko‘rsatkichlar orqali tekshirildi.Sog‘lom odamda plazma rekalsiyfikatsiya vaqti (PRT) 60-
120 sekund bo‘lsa, koagulogramma natijalari Protrombin vaqti(PT) testi — 9.0-15.0 sekund,
Protrombin Indeksi(PTI) 78-142%, Xalgaro normallashgan nisbat (INR) 0.85-1.15, gisman
faollashtirilgan tromboplastin vaqti (APTT) 25.4-35.0 sekund, trombin vaqti (TT) 10.3-16.6
sekund, fibrinogen 2-4 g/ ni tashkil etadi (2-jadval).

2-jadval
Aspergillus terreus-OB4R ning koagulatsion ko‘rsatkichlari
Shtamm PT APTT TT FIB

Aspergillus terreus-OB4R ekstrakti norma ko‘rsatkichlariga nisbatan qon ivish tizimiga
murakkab ta'sir ko‘rsatadi. PT vaqtining qisqarishi (49%) va PTI ning oshishi tashqi qon ivish
yo‘lida faollikni oshirsa , APTT( 3,5 marta) va TT vagqtlarining sezilarli uzayishi (4 marta) ichki
yo‘l va trombin faolligiga kuchli antikoagulyant ta'sirni ko‘rsatadi. FIB darajasining pasayishi
(61%)esa qon ivishning yakuniy bosqichiga ta'sir qiladi. Ushbu natijalar ekstraktning
antikoagulyant xususiyatlarini tasdiglaydi va uni farmatsevtik tadqiqotlarda qo‘llash potentsialini
ko‘rsatadi.

Rayhondan (Ocimum basilicum) ajratilgan Aspergillus terreus — OB4R endofit
zamburug‘it ekstrakti qon ivish tizimiga kuchli antikoagulyant ta’sir ko‘rsatadi. Plazma
rekalsiyfikatsiya vaqti (PRT) kontrolga nisbatan 80 barobar oshadi. PT vaqti qisqarib, APTT va
TT sezilarli uzayadi, fibrinogen darajasi esa pasayadi. Bu natijalar ekstraktning geparinga
alternativa sifatida farmatsevtik salohiyatini ko‘rsatadi. Kelgusida uning mexanizmlari chuqur
o‘rganilishi zarur.

